Utusan Borneo 17 Oktober 2026

Pasangan keka5|h mengaku rompak
pembantu dapur kena Iapan tahun

SIBU: Mahkamah Sesyen
Sibu semalam menjatuhkan
hukuman penjaralapantahun
terhadap pasangan kekasih
yang merompak secara ber-
kumpulan seorang pembantu
dapur pada 2 Ogos lepas.

Hakim Musyiri Peet yang
menjatuhkan hukuman itu
setelah kedua-dua tertuduh
mengaku bersalah, memerin-
tahkan Iskandar Tukau, 27,
dan Nor Hellina Abdullah,
26, untuk mula menjalani
hukuman penjara itu berkuat
kuasa daripada tarikh sabit
kesalahan.

Beliau turut mengenakan
hukuman tiga kali sebatan
terhadap Iskandar bagi pen-
sabitan atas pertuduhan yang
dihukum di bawah Seksyen
394 Kanun Keseksaan, yang
dibaca bersama Seksyen 34
kanun yang sama.

Sabit kesalahan di bawah
seksyen ini boleh dipenjara
bagi tempoh sehingga 20
tahun dan juga denda atau
sebatan.

Mengikut pertuduhan,
Iskandar dan Nor Hellina
didakwa bersama Johnson
Bong, 28, dan Maidy Carol
Enting, 28, merompak serta
mendatangkan kecederaan
terhadap seorang pembantu

AKIBAT: Kombinasi gambar menunjukkan Nor Hellina (gambar
kiri) dan Iskandar (gambar kanan, dua kanan) keluar dari kamar
Mahkamah Sesyen Sibu setelah dijatuhi hukuman, semalam.

dapur di Jalan Lebuh Tanah
Mas pada 2 Ogos 2026, jam
1.50 pagi.

Johnson dan Maidy men-
gaku bersalah terhadap
pertuduhan sama pada 21
September 2026 dan mas-
ing-masing dijatuhi huku-
man penjara lapantahun dan
tiga sebatan oleh Mahkamah

* Sesyen Sibu.

Berdasarkan fakta kes,
pengadu sedang berjalan
bersama seorang rakannya
apabila mereka dihampiri
keempat-empat tertuduh

dari belakang, yang kemudi-
annyabertindak meragutbeg
sandang milik pengadu.

Kumpulanterbabitseterus-
nya menumbuk, menendang
dan memukul pengadu di
seluruh badan, menyebabkan
pengadu cedera di bahagian
belakang badan.

Akibat kejadian itu, pen-
gadu kehilangan telefon
bimbit Redmi 14C, dua kad
bank, kad pengenalan serta
wang tunai RM30.

Bertindak atas laporan,
pada 9 Oktober 2026, jam

lebih kurang 10.30 pagi di
tepiJalan Awang Ramli Amit,
pihak polis telah menahan
Iskandar dan Nor Hellina
bagi membantu siasatan.

Siasatan yang dijalankan
mendapati kesemua mereka
telah merompak mangsa
bersama-sama di mana ke-
tika kejadian Iskandar telah
menyerang dan meragut beg
sandang serta telefon bimbit
mangsa, sebelum meny-
erahkan telefon bimbit itu
kepada Nor Hellina.

Kedua-dua tertuduh juga
mengaku merompak mangsa
di tempat kejadian bersama
dengan Johnson dan Maidy.

Dalam rayuan agar
dikenakan hukuman rin-
gan, Iskandar memberitahu
mahkamah bahawa dia bek-
erjasebagai pengawal kesela-
matan, selain perlu menjaga
ibunya yang sudah tua.

Sementara Nor Hellina
memberitahu mahkamah
bahawa diatidak bekerja serta
perlumenjaga neneknya yang
sudah tua.

Pendakwaan kes diken-
dalikan oleh Timbalan
Pendakwa Raya Cynthia
Emmelda Jerry sementara
kedua-dua tertuduh tidak
diwakili peguam.



